ԱՄՓՈՓԱԹԵՐԹ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1․ ՀՀ առողջապահական և աշխատանքի տեսչական մարմին  
	17  սեպտեմբերի  2024թ.

	
	Գրություն N 01/20485-2024

	Հայտնում եմ, որ «Անշարժ գույք հետ վերցնելու և ամրացնելու մասին» Կառավարության որոշման փաթեթի նախագծի վերաբերյալ առաջարկություններ չկան։
	Ընդունվել է ի գիտություն։

	2․ ՀՀ պետական եկամուտների կոմիտե
	19 սեպտեմբերի 2024թ․

	
	Գրություն N 01/3-1/59646-2024 

	Ի պատասխան Ձեր 16․09․2024թ․ N 1/17․1/9775-2024 գրության՝ Տարածք հետ վերցնելու և ամրացնելու վերաբերյալ ՀՀ կառավարության որոշման նախագծի 2-րդ և 4-րդ կետերի վերաբերյալ հայտնում ենք, որ կապված ՀՀ պետական եկամուտների կոմիտեի հարկային մարմնում նախատեսվող կառուցվածքային փոփոխությունների հետ, ներկա պահին նպատակահարմար չենք համարում ՀՀ Սյունիքի մարզ, քաղաք Սիսիան, Սիսական փողոց 41գ հասցեում գտնվող 266․8 քառ․ մետր մակերեսով տարածքը ՀՀ շրջակա միջավայրի նախարարության էկոպարեկային ծառայությանը հանձնելու գործընթացի իրականացումը։
	Չի ընդունվել։
ՀՀ պետական եկամուտների կոմիտեի հարկային մարմնում նախատեսվող կառուցվածքային փոփոխությունները կարող են կրել տևական ժամանակ և գրությունից պարզ չէ, թե երբ են դրանք իրականացվելու (կյանքի կոչվելու), մինչդեռ Շրջակա միջավայրի նախարարության էկոպարեկային ծառայությանը ՀՀ Սյունիքի մարզ, քաղաք Սիսիան, Սիսական փողոց թիվ 41 հասցեում գտնվող 270․0 քառ․ մետր մակերեսով տարածքի ամրացումը խիստ հրատապ է՝ Էկոպարեկային ծառայության մասին ՀՀ օրենքով էկոպարեկային ծառայությանը վերապահված լիազորությունների իրականացման, նրա բնականոն գործունեությունն ապահովելու, ծառայողների համար պատշաճ աշխատանքային պայմաններ ստեղծելու նպատակով։
Բացի այդ, գրությունում նշված չէ, թե ո՞ր փաստաթղթերով են ամրագրված հարկային մարմնում նախատեսվող կառուցվածքային փոփոխությունները և ի՞նչ ժամկետներում պետք է իրագործվեն այդ կառուցվածքային փոփոխությունները։ Հարկային մարմնում նախատեսվող կառուցվածքային փոփոխությունները կարող են ընթանալ տևական ժամանակով։ Մինչդեռ նորաստեղծ Էկոպարեկային ծառայությանն անհրաժեշտ տարածքներով ապահովելը խիստ հրատապ է, և տվյալ տարածքի ընտրությունը կատարվել է ծառայության կազմակերպման խնդիրներից ելնելով։
Հարկ ենք համարում նաև նշել, որ ՀՀ պետական եկամուտների կոմիտեի գրությունում՝ նախագծի 2-րդ կետով հետ վերցվող 270․0 քառ․ մետր մակերեսով տարածքի հասցեն նշված է՝ ՀՀ Սյունիքի մարզ, քաղաք Սիսիան, Սիսական փողոց թիվ 41գ, իսկ մակերեսը՝ 266․8 քառ․ մետր, մինչդեռ նախագծում տարածքի հասցեն և մակերեսը հետևյալն է՝ ՀՀ Սյունիքի մարզ, քաղաք Սիսիան, Սիսական փողոց թիվ 41 հասցեում գտնվող 270․0 քառ․ մետր մակերեսով։
Էկոպարեկային ծառայությանն ուղղված ՀՀ կադաստրի կոմիտեին 30․08․2024 թվականի N ՍԹ/14188-2024 գրության 2-րդ կետում և ՀՀ շրջակա միջավայրի նախարարին ուղղված 23․09․2024 թվականի N ՍԹ/15554-2024 գրության 2-րդ կետում՝ 270․0 քառ․ մետր մակերեսով տարածքի հասցեն նշել է․ 2․ ՀՀ, Սյունիքի մարզ, քաղաք Սիսիան, Սիսակյան փողոց, 41, իսկ Տարածքային կառավարման և ենթակառուցվածքների նախարարության 25․09․2024 թվականի N ԳՍ//30880-2024 և Պետական գույքի կառավարման կոմիտեի 20․08․2024 թվականի N 03/12․19/5136-2024 գրություններում տարածքի հասցեն նշված է՝ Սյունիքի մարզի Սիսիան քաղաքի Սիսական 41գ հասցեն։
Հաշվի առնելով տարածքի հասցեի վերաբերյալ պետական մարմինների գրություններում առկա հակասությունները՝ նախագծում 270․0 քառ․ մետր տարածքի հասցեն նշվել է՝ հիմք ընդունելով Տարածքային կառավարման և ենթակառուցվածքների նախարարության պետական գույքի կառավարման կոմիտեի 20․08․2024 թվականի N 03/12․19/5136-2024 գրությամբ Էկոպարեկային ծառայությանը տրամադրված անշարժ գույքի սեփականության /օգտագործման/ իրավունքի գրանցման N 1985289 վկայականում նշված հասցեն, այն է․ Սյունիքի մարզ, ք․ Սիսիան, Սիսական 41 թիվ տարածք։

	3․ ՀՀ կադաստրի կոմիտե
	23 սեպտեմբերի 2024թ․

	
	Գրություն N ՍԹ/15554-2024

	Ի պատասխան Ձեր 2024 թվականի սեպտեմբերի 16-ի N 1/17․1/9775-2024 գրության՝ հայտնում ենք, որ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ Կադաստրի կոմիտեն իր դիրքորոշումն արդեն իսկ ներկայացրել է 2024 թվականի օգոստոսի 30-ի N ՍԹ/14188-2024 գրությամբ, մինչդեռ կրկին ներկայացված Նախագծով ամբողջական անդրադարձ կատարված չէ վերոնշյալ գրությամբ նշված դիտարկումներին, ինչպես նաև առկա չեն դրանք չընդունելու վերաբերյալ հիմնավորումներ։
Վերոգրյալի հաշվառմամբ Նախագծի վերաբերյալ կրկին հայտնում ենք հետևյալը․
1․ Նախագծի 1-ին կետով նախատեսվում է Հայաստանի Հանրապետության սեփականություն հանդիսացող, քաղաք Երևան, Ա․ Արմենակյան փողոց, 129 հասցեում գտնվող շենքի 5-րդ հարկը՝ 450․5 քմ մակերեսով տարածքը, հետ վերցնել ՀՀ առողջապահական և աշխատանքի տեսչական մարմնից և ամրացնել ՀՀ շրջակա միջավայրի նախարարության Էկոպարեկային ծառայությանը։
Հայաստանի անշարժ գույքի տեղեկատվական համակարգի (ARPIS) տվյալների համաձայն՝ շենքի 5-րդ հարկը՝ որպես առանձին գույքային միավոր, գրանցված չէ։ Նույն հասցեում գտնվող 01-009-0083-0040 կադաստրային ծածկագրով հողամասը (անշարժ գույքի նկատմամբ իրավունքների պետական գրանցման N 27062024-01-0137 վկայական) արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 0․1259 հա) չի համապատասխանում պետական գրանցման տվյալին (ըստ վկայականի՝ 0․1108 հա)։ Ուստի առաջարկում ենք հավելվածի տեսքով ներկայացնել ամրացվող տարածքի հատակագիծը, իսկ կադաստրային քարտեզում ճշգրիտ տեղադրելու նպատակով 01-009-0083-0040 կադաստրային ծածկագրով հողամասի համար հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված հողամասի նոր հատակագիծ՝ հաստատված համայնքի ղեկավարի կողմից։
Հայտնում ենք նաև, որ Կադաստրի կոմիտեին սկզբնական արժեքի հաշվարկման գործառույթներ վերապահված չեն, հետևաբաար Նախագծի 1-ին կետով նշված անշարժ գույքի սկզբնական արժեքի վերաբերյալ դիրքորոշում հնարավոր չէ տրամադրել։
2․ Նախագծի 2-րդ կետով նախատեսված ՀՀ, Սյունիքի մարզ, քաղաք Սիսիան, Սիսակյան փողոց, 41 հասցեում գտնվող 270․0 քմ տարածքի նկատմամբ գրանցված է ՀՀ կառավարությանն առընթեր հարկային պետական ծառայության սեփականության իրավունքը (անշարժ գույքի սեփականության (օգտագործման) իրավունքի պետական գրանցման N 1985289 վկայական)։ Շինության զբաղեցրած հողամասի բաժնեմասի նկատմամբ իրավունքի պետական գրանցում առկա չէ, ուստի առաջարկում ենք միջոցներ ձեռնարկել սեփականության իրավունքի ձեռքբերման և հողամասի նկատմամբ համապատասխան բաժնեմաս սահմանելու ուղղությամբ։
3․ Նախագծի 3-րդ կետով նախատեսված ՀՀ, Սյունիքի մարզ, համայնք Գորիս, քաղաք Գորիս, Սյունիքի փողոց, 15 հասցեում գտնվող 09-003-0102-0007 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0․04095 հա մակերեսով հողամասի նկատմամբ գրանցված է Հայաստանի Հանրապետության անհատույց օգտագործման, իսկ 346․1 քմ մակերեսով վարչական շենքի նկատմամբ՝ սեփականության իրավունքը (անշարժ գույքի նկատմամբ իրավունքների պետական գրանցման N 01072015-09-0021 վկայական)։ Նշված 09-003-0102-0007 կադաստրային ծածկագրով հողամասն արտացոլված է կադաստրային քարտեզում 0․040893 հա մակերեսով, ուստի առաջարկում ենք Նախագիծը շրջանառել նշված հողամասի նկատմամբ Հայաստանի Հանրապետության սեփականության իրավունքը սահմանված կարգով գրանցելուց հետո։
	1. Անդրադառնալով գրության առաջին պարբերությունում նշված դիտողությանը՝ հարկ ենք համարում նշել, որ Էկոպարեկային ծառայության 22․08․2024 թվականի N Ե/1/1019-24 գրությամբ նախագծի աշխատանքային տարբերակը ՀՀ կադաստրի կոմիտեին ներկայացնելու հիմնական նպատակը եղել է նախագծում բաց թողնված տվյալների դաշտերի՝ մասնավորապես ամրացվող տարածքների անշարժ գույքերի սպասարկման ու օգտագործման համար անհրաժեշտ հողամասերի մակերեսների, ամրացվող տարածքների շուկայական արժեքներին մոտարկված կադաստրային արժեքների, ինչպես նաև անշարժ գույքերի վկայականների ու ծածկագրերի վերաբերյալ տեղեկատվություն ստանալը։ Միաժամանակ նշվել է նախագծի աշխատանքային  տարբերակի վերաբերյալ դիտողություններ և առաջարկություններ ներկայացնելու մասին։
ՀՀ կադաստրի կոմիտեի 2024 թվականի օգոստոսի 30-ի N ՍԹ/14188-2024 գրությամբ ներկայացված համապատասխան տեղեկատվության որոշակի մասը զետեղվել է ՀՀ շրջակա միջավայրի նախարարի 16․09․2024 թվականի N 1/17․1/9775-2024 գրությամբ ՀՀ կադաստրի կոմիտեին ներկայացված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծում։
2․ Գրության 1-ին կետով ներկայացված առաջարկությունն ընդունվել է մասամբ։
Նախագիծը լրամաշկվել է՝ նախագծին հավելվածի տեսքով կցվել է նախագծի 1-ին կետով ամրացվող տարածքի հատակագիծը, ինչպես նաև նախագծի 1-ին կետում նշվել է Կադաստրի կոմիտեի գրությունում նշված՝ քաղաք Երևան, Ա․ Արմենակյան փողոց, 129 հասցեում գտնվող անշարժ գույքի վկայականի համարը N 27062024-01-0137՝ հաշվի առնելով այն հանգամանքը, որ Տարածքային կառավարման և ենթակառուցվածքների նախարարության 25․09․2024թ․ N ԳՍ//30880-2024 գրությանը կից ներկայացված Երևան, Նորք-Մարաշ, Ա․ Արմենակյան փողոց 129 հասցեի անշարժ գույքի վկայականը N 24062024-01-0095 վաղ է տրվել։
Անդրադառնալով ք․ Երևան, Ա․ Արմենակյան փողոց, 129 հասցեում գտնվող հողամասի խնդրին՝ հարկ ենք համարում նշել, որ նշված հասցեի շենքում, բացի Էկոպարեկային ծառայությունից, տեղակայված են նաև ՀՀ աշխատանքի և սոցիալական հարցերի նախարարության միասնական սոցիալական ծառայության անձի ֆունկցիոնալության գնահատման և աջակցող միջոցներով ապահովման վարչությունը, Հայանտառ պետական ոչ առևտրային կազմակերպությունը, ինչպես նաև այլ կազմակերպություններ, Պետական գույքի կառավարման մասին ՀՀ օրենքի 7-րդ հոդվածի 1-ին մասի 21-րդ կետի համաձայն՝ պետական գույքի կառավարման կոմիտեն է կազմակերպում պետական անշարժ գույքի նկատմամբ սեփականության (օգտագործման) իրավունքի պետական գրանցման աշխատանքները, նույն օրենքի 15-րդ հոդվածի 3-րդ մասի համաձայն՝ պետական անշարժ գույքի նկատմամբ սեփականության (օգտագործման) իրավունքի պետական գրանցման աշխատանքների կազմակերպիչ և պատասխանատու է համարվում կոմիտեն։ Միաժամանակ հայտնում ենք, որ քաղաք Երևան, Ա․ Արմենակյան փողոց, 129 հասցեում գտնվող շենքի 5-րդ հարկի ամրացումը Էկոպարեկային ծառայությանը հրատապ է։
Այսպիսով, կադաստրային քարտեզում ճշգրիտ տեղադրելու նպատակով ազգային գեոդեզիական կոորդինատային համակարգով կազմված և սահմանված կարգով հողամասի նոր հատակագիծը ներկայացնելու վերաբերյալ խնդրին Էկոպարեկային ծառայությունը կարող է անդրադառնալ նշված հասցեի 5-րդ հարկի տարածքն իրեն ամրացվելուց հետո, հետագայում՝ բարձրացված խնդիրը Պետական գույքի կառավարման կոմիտեի հետ քննարկելով՝ հաշվի առնելով պետական գույքի կառավարման կոմիտեին օրենքով վերապահված լիազորությունները։
Ինչ վերաբերում է սկզբնական արժեքի հաշվարկման գործառույթներ Կադաստրի կոմիտեին վերապահված չլինելու տեղեկատվությանը, ապա այն ընդունվել է ի գիտություն։
Հարկ ենք համարում նշել, որ նախագծում 553507,14 ՀՀ դրամ սկզբնական արժեքը նշվել է հիմնվելով՝ ՀՀ կառավարության 26․11․2020 թվականի N 1828-Ա որոշման վրա։
Միաժամանակ հարկ ենք համարում նշել, որ Կադաստրի կոմիտեն 30․08․2024 թվականի N ՍԹ/14188-2024 գրությամբ Էկոպարեկային ծառայությանը հայտնել է, որ անշարժ գույքի շուկայական արժեքին մոտարկված կադաստրային արժեքը ձևավորվում է ամբողջ գույքային միավորի համար, և այն հաշվարկվում է հողամասի և դրա վրա առկա բարելավումների շուկայական արժեքին մոտարկված կադաստրային արժեքների հանրագումարից։ Հետևաբար, հաշվի առնելով, որ շենքի 5-րդ հարկը՝ որպես առանձին գույքային միավոր, հողամասի համապատասխան բաժնեմասի չափով գրանցված չէ, Նախագծի 1-ին կետում նշված 5-րդ հարկում տեղակայված 450․5 քմ մակերեսով շենքի և համապատասխան հողամասի բաժնեմասի չափով հաշվարկված հողամասի շուկայական արժեքին մոտարկված կադաստրային արժեքների վերաբերյալ տեղեկատվություն հնարավոր չէ տրամադրել։
Կադաստրի կոմիտեի նշված տեղեկատվությունը նույնպես ընդունվել է ի գիտություն։
3․ Գրության 2-րդ կետով ներկայացված առաջարկությունն ընդունվել է մասամբ։
Շինության զբաղեցրած հողամասի բաժնեմասի նկատմամբ իրավունքի պետական գրանցման խնդրին Էկոպարեկային ծառայությունը կարող է անդրադառնալ Սյունիքի մարզ, քաղաք Սիսիան, Սիսական փողոց, 41 հասցեում գտնվող 270․0 քմ տարածքն իրեն ամրացվելուց հետո՝ հողամասի սեփականության իրավունքի ձեռքբերման և հողամասի նկատմամբ համապատասխան բաժնեմաս սահմանելու խնդիրը ներկայացնելով Պետական գույքի կառավարման կոմիտեին՝ հաշվի առնելով Պետական գույքի կառավարման մասին ՀՀ օրենքի 7-րդ հոդվածի 1-ին մասի 21-րդ կետով և 15-րդ հոդվածի 3-րդ մասով սահմանված կարգավորումը։
Սյունիքի մարզ, քաղաք Սիսիան, Սիսական փողոց, 41 հասցեում գտնվող 270․0 քմ տարածքի ամրացումը Էկոպարեկային ծառայությանը հրատապ է։ 
Միաժամանակ նախագծում 270․0 քառ․ մետր տարածքի հասցեն նշվել է՝ հիմք ընդունելով Էկոպարեկային ծառայությանը տրամադրված անշարժ գույքի սեփականության /օգտագործման/ իրավունքի գրանցման N 1985289 վկայականում նշված հասցեն, և Կադաստրի կոմիտեի ներկայացրած դիտողությունը։
4․ Գրության 3-րդ կետով ներկայացված առաջարկությունն ընդունվել է մասամբ։
Անհատույց օգտագործման իրավունքով Հայաստանի Հանրապետությանը տրամադրված Սյունիքի մարզ, համայնք Գորիս, քաղաք Գորիս, Սյունիքի փողոց, 15 հասցեում գտնվող հողամասի նկատմամբ Հայաստանի Հանրապետության սեփականության իրավունքը գրանցելու, ինչպես նաև գրանցված և կադաստրային քարտեզում նշված հողամասի մակերեսների տարբերության խնդրին Էկոպարեկային ծառայությունը կարող է անդրադառնալ նշված հասցեում գտնվող 346․1 քառ․ մետր մակերեսով վարչական շենքն իրեն ամրացվելուց հետո՝ հողամասի նկատմամբ Հայաստանի Հանրապետության սեփականության իրավունքի ձեռքբերման խնդիրը ներկայացնելով պետական գույքի կառավարման կոմիտեին՝ հաշվի առնելով Պետական գույքի կառավարման մասին ՀՀ օրենքի 7-րդ հոդվածի 1-ին մասի 21-րդ կետով և 15-րդ հոդվածի 3-րդ մասով սահմանված կարգավորումը։
Վերը նշվածով պայմանավորված՝ նախագծից հանվել է և դրա զբաղեցրած ու սպասարկման համար հատկացված, Հայաստանի Հանրապետությանն անհատույց օգտագործման իրավունքով պատկանող, 0․04095 հա մակերեսով և շուկայական արժեքին մոտարկված 2․798․646 ՀՀ դրամ կադաստրային արժեքով հողամասը ձևակերպումը։
Վերոգրյալից ելնելով, ինչպես նաև հաշվի առնելով Էկոպարեկային ծառայությանը Սյունիքի մարզ, համայնք Գորիս, քաղաք Գորիս, Սյունիքի փողոց 15 հասցեում գտնվող վարչական շենքն ամրացնելու հրատապությունը՝ նշված հասցեում գտնվող վարչական շենքի հողամասի խնդրին Էկոպարեկային ծառայությունը կարող է անդրադառնալ 346․1 քմ մակերեսով վարչական շենքն Էկոպարեկային ծառայությանն ամրացվելուց հետո՝ սահմանված կարգով հարց բարձրացնելով պետական գույքի կառավարման ոլորտում լիազոր մարմնի առջև։
Անդրադառնալով Կադաստրի կոմիտեի 30․08․2024 թվականի N ՍԹ/14188-2024 գրությունում նշված այն դիտողությանը, որ՝ ըստ նախագծի՝ 346․1 քմ մակերեսով շենքը տեղակայված է վարչական շենքի 2-րդ հարկում, սակայն շենքի հատակագծի համաձայն՝ այն տեղակայված է 1-ին և 2-րդ հարկերում, ապա հայտնում ենք, որ դիտողությունը ընդունվել և կատարվել է շտկում։
Միաժամանակ հարկ ենք համարում նշել, որ նախագծում նշված է Կադաստրի կոմիտեի գրությունում նշված՝ ՀՀ, Սյունիքի մարզ, համայնք Գորիս, քաղաք Գորիս, Սյունիքի փողոց, 15 հասցեում գտնվող անշարժ գույքի վկայականի համարը, այն է՝ 01072015-09-0021՝ հաշվի առնելով այն հանգամանքը, որ N 1235956 անշարժ գույքի սեփականության օգտագործման իրավունքի գրանցման վկայականը տրվել է վաղ՝ 04․01․2006 թվականին։

	4․  ՀՀ տարածքային կառավարման և ենթակառուցվածքների նախարարություն
	25 սեպտեմբերի 2024թ․

	Ի պատասխան Ձեր 16․09․2024թ․ թիվ 1/17․1/9775-2024 գրության՝ հայտնում ենք, որ ք․ Երևան, Արմենակյան 129 հասցեի անշարժ գույքից 5-րդ հարկը ամրացված է ՀՀ ՏԿԵՆ պետական գույքի կառավարման կոմիտեին այսուհետ՝ Կոմիտե, Սյունիքի մարզի Սիսիան քաղաքի Սիսական 41գ հասցեի անշարժ գույքն ամրացված է ՀՀ պետական եկամուտների կոմիտեին, Գորիս քաղաքի Սյունիքի 15 հասցեի գույքն ամրացված է Կոմիտեին, Սյունիքի մարզի Մեղրի քաղաքի Զ․ Անդրանիկի 10 հասցեում գտնվող անշարժ գույքն ամրացված է Կոմիտեին և անհատույց օգտագործման իրավունքով տրամադրվել է ՀՀ ԿԳՄՍ նախարարության Մեղրու պետական քոլեջ ՊՈԱԿ-ին։ Վերը նշված հասցեներում գտնվող անշարժ գույքերի կադաստրային արժեքների վերաբերյալ տեղեկատվություն ստանալու համար անհրաժեշտ է դիմել ՀՀ կադաստրի կոմիտե։
Միաժամանակ տեղեկացնում ենք, որ Կոմիտեի կողմից շրջանառվում է ՀՀ Սյունիքի մարզ, ք․ Սիսիան, Սիսական փողոց թիվ 41գ հասցեում գտնվող 270․0 քմ մակերեսով տարածքը ՀՀ դատախազությանն ամրացնելու վերաբերյալ Անշարժ գույք հետ վերցնելու և ամրացնելու մասին ՀՀ կառավարության որոշման նախագիծ։ 
	1․ Գրության 1-ին պարբերությամբ տրամադրված տեղեկատվությունն ընդունվել է ի գիտություն։ 
Միաժամանակ հարկ ենք համարում նշել, որ Էկոպարեկային ծառայության 13․08․2024թ․ N Ե/1/969-24 գրությանն ի պատասխան՝ Պետական գույքի կառավարման կոմիտեի 20․08․2024թ․ N 03/12․19/5136-2024 գրությամբ ներկայացված տեղեկատվության և Տարածքային կառավարման և ենթակառուցվածքների նախարարի 25․09․2024թ․ N ԳՍ//30880-2024 գրությամբ ներկայացված տեղեկատվության միջև առկա է հակասություն, մասնավորապես՝  N 03/12․19/5136-2024 գրությունում նշվել է ՀՀ, ք. Երևան, Արմենակյան 129 հասցեում գտնվող պետական գույքը (450.5 ք.մ.) ամրացված է ՀՀ առողջապահության և աշխատանքի տեսչական մարմնին, մինչդեռ N ԳՍ//30880-2024 գրությունում նշված է, որ ք. Երևան, Արմենակյան 129 հասցեի անշարժ գույքից 5-րդ հարկը ամրացված է ՀՀ ՏԿԵՆ պետական գույքի կառավարման կոմիտեին։
Ինչպես տեսնում ենք ք. Երևան, Արմենակյան 129 հասցեում գտնվող 5-րդ հարկի վերաբերյալ վերը նշված գրություններով տրամադրված տեղեկատվություններում առկա են հակասություններ։
Հարկ ենք համարում նաև նշել, որ ՀՀ առողջապահական և աշխատանքի տեսչական մարմինը նախագծի վերաբերյալ հայտնել է, որ «Անշարժ գույք հետ վերցնելու և ամրացնելու մասին» կառավարության որոշման փաթեթի նախագծի վերաբերյալ առաջարկություններ չունի։ Այսինքն, եթե ք․ Երևան, Արմենակյան 129 հասցեում գտնվող շենքի 5-րդ հարկի 450.5 քառ. մետր մակերեսով տարածքը հետ վերցված լիներ ՀՀ առողջապահական և աշխատանքի տեսչական մարմնից, ապա վերջինս կհայտներ նախագծի վերաբերյալ իր գրությունում։
Առկա իրավիճակում հիմք է ընդունվել ՀՀ կառավարության 26․11․2020 թվականի N 1828-Ա որոշումը, որի համաձայն՝ Երևանի Արմենակյան 129 հասցեում գտնվող շենքի 5-րդ հարկի 450.5 քառ. մետր մակերեսով և 553507,14 դրամ սկզբնական արժեքով տարածքն ամրացված է ՀՀ առողջապահական և աշխատանքի տեսչական մարմնին, որից ելնելով՝ նախագծում նշվել է, որ նշված 5-րդ հարկը՝ 450.5 քառ. մետր մակերեսով և 553507,14 ՀՀ դրամ սկզբնական արժեքով, հետ է վերցվում ՀՀ առողջապահական և աշխատանքի տեսչական մարմնից և ամրացվում է ՀՀ շրջակա միջավայրի նախարարության էկոպարեկային ծառայությանը։
2․ Գրության 2-րդ պարբերությամբ տրամադրված տեղեկատվության վերաբերյալ հայտնում ենք հետևյալը․
Էկոպարեկային ծառայությունը նոր ստեղծված ծառայություն է, վերջինիս տարածքներով ապահովելու անհրաժեշտությունը խիստ հրատապ է՝ «Էկոպարեկային ծառայության մասին» ՀՀ օրենքով Էկոպարեկային ծառայությանը վերապահված լիազորությունների իրականացման համար։ Առ այսօր լուծված չէ էկոպարեկային ծառայության տարածքային ստորաբաժանումների և տեղամասերի համար տարածքների տրամադրման հարցը, ծառայության աշխատակիցներն ապահովված չեն աշխատանքային պատշաճ պայմաններով։ Նախագծի հիմնավորման մեջ մանրամասն նկարագրված է ընթացիկ իրավիճակը և իրավական ակտի ընդունման անհրաժեշտությունը։
Հետևապես, եթե ՏԿԵՆ պետական գույքի կառավարման կոմիտեի կողմից նախապատրաստվում կամ շրջանառվում էր Սյունիքի մարզի Սիսիան քաղաքի Սիսական 41 հասցեում գտնվող 270․0 քմ մակերեսով անշարժ գույքը (տարածքը) ՀՀ դատախազությանն ամրացնելու վերաբերյալ ՀՀ կառավարության որոշման նախագիծ, ապա ՀՀ տարածքային կառավարման և ենթակառուցվածքների նախարարությունը և նրան ենթակա Պետական գույքի կառավարման կոմիտեն պարտավոր էին այդ մասին հայտնել ՀՀ շրջակա միջավայրի նախարարությանը։
Վերոգրյալի համատեքստում ՀՀ Սյունիքի մարզ, քաղաք Սիսիան, Սիսական փողոց թիվ 41 հասցեում գտնվող 270․0 քառ․ մետր մակերեսով անշարժ գույքը ՀՀ դատախազությանն ամրացնելու վերաբերյալ ՀՀ կառավարության որոշման նախագիծը շրջանառելը գտնում ենք Էկոպարեկային ծառայությանն անհրաժեշտ տարածքներով ապահովելու տեսանկյունից՝ անբարենպաստ։
Նախագծով ՀՀ Սյունիքի մարզ, քաղաք Սիսիան, Սիսական փողոց թիվ 41 հասցեում գտնվող 270․0 քառ․ մետր մակերեսով անշարժ գույքն Էկոպարեկային ծառայությանն ամրացնելու առաջարկությունն արվել է՝ հաշվի առնելով գույքի գտնվելու վայրը՝ տեղամասի գործունեությունը պատշաճ և արդյունավետ կազմակերպելու տեսանկյունից։
Միաժամանակ հարկ ենք համարում նշել, որ դեռևս նախագծի նախապատրաստման փուլում ի պատասխան ՀՀ շրջակա միջավայրի նախարարի 01․08․2024թ․ N 1/17․1/8508-2024 գրության՝ ՀՀ տարածքային կառավարման և ենթակառուցվածքների նախարարի 12․08․2024 թվականի ԳՍ//25787-24 գրությամբ հայտվել է, որ Սյունիքի մարզի Սիսիան քաղաքի Սիսական 41գ հասցեում գտնվող անշարժ գույքը ՀՀ ՇՄՆ էկոպարեկային ծառայությանն ամրացնելու վերաբերյալ առարկություններ չունի։ Սյունիքի մարզի Սիսիան քաղաքի Սիսական 41գ հասցեում գտնվող անշարժ գույքն էկոպարեկային ծառայությանն ամրացնելու վերաբերյալ առարկություն չի ներկայացրել նաև ՏԿԵՆ պետական գույքի կառավարման կոմիտեն իր 20․08․2024 թվականի 03/12․19/5136-2024 գրությամբ։
Միաժամանակ հարկ ենք համարում ընդգծել, որ ՏԿԵՆ պետական գույքի կառավարման կոմիտեի կողմից էկոպարեկային ծառայությանը տրամադրվել է ՀՀ Սյունիքի մարզ, քաղաք Սիսիան, Սիսական փողոց թիվ 41 հասցեով անշարժ գույքի նկատմամբ իրավունքների պետական գրանցման վկայական (վկայականի համարը՝ 1985289), իսկ Կադաստրի կոմիտեի 30․08․2024 թվականի N ՍԹ/14188-2024 գրությամբ որպես ճիշտ հասցե նշվել է ՀՀ Սյունիքի մարզ, քաղաք Սիսիան, Սիսական փողոց թիվ 41 հասցեն։

	5․ ՀՀ ֆինանսների նախարարություն
	27․ սեպտեմբերի 2024թ․

	
	Գրություն N 01/9-2/20481-2024

	Ձեր 13․09․2024 թվականի N 1/17․1/9775-2024 գրությամբ ներկայացված ՀՀ կառավարության Անշարժ գույք հետ վերցնելու և ամրացնելու մասին որոշման նախագծի վերաբերյալ հայտնում ենք, որ դիտողություններ և առաջարկություններ չունենք։
	Ընդունվել է ի գիտություն։

	ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	11․ հոկտեմբերի 2024թ․

	
	Գրություն N 02/16․32/34927-2024

	«Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են ստորև բերված նկատառումները:
1. Նախագծին կից թերի են ներկայացված անշարժ գույքերի՝ անշարժ գույքի նկատմամբ իրավունքի պետական գրանցման վկայականները: Մասնավորապես. քաղաք Երևան, Նորք-Մարաշ, Ա․ Արմենակյան փողոց, թիվ 129 հասցեում գտնվող շենքի վկայականի համարը նույնական չէ Նախագծով ներկայացված տվյալին, ՀՀ Սյունիքի մարզ, քաղաք Սիսիան, Սիսական փողոց, թիվ 41 հասցեում գտնվող 270․0 քառ․ մետր մակերեսով տարածքի վկայականի էջերի համարները նույնական չեն միմյանց, ՀՀ Սյունիքի մարզ, համայնք Գորիս, քաղաք Գորիս, Սյունիքի փողոց, թիվ 15 հասցեում գտնվող 346․1 քառ․ մետր մակերեսով վարչական շենքի վկայականի համարը նույնական չէ Նախագծով ներկայացված տվյալին: Ինչպես նաև, առկա են ջնջված կամ ոչ ընթեռնելի համարներով վկայականների էջեր:

	[bookmark: _GoBack]Ընդունվել է։
Նախագծին կցվել են Նախագծում նշված վկայականների տվյալների հետ նույնական և ընթեռնելի վկայականները։ 

	ՀՀ վարչապետի աշխատակազմի ֆինանսատնտեսագիտական վարչություն
	11․ հոկտեմբերի 2024թ․

	
	Գրություն N 02/16․32/34927-2024

		Նախագծի վերաբերյալ առկա են հետևյալ դիտարկումները.
1. Նախագծի 1-ին կետով ներկայացված գույքի սեփականության վկայականի համարը՝ (վկայական՝ N 27062024-01-0137), չի համապատասխանում փաթեթին կցված վկայական համարին՝ վկայական N 24062024-01-0095:
2. Հաշվի առնելով Պետական եկամուտների կոմիտեի կողմից սույն նախագծի վերաբերյալ ներկայացրած դիրքորոշման վերաբերյալ Ձեր պատասխանը՝ առաջարկում ենք շահագրգիռ մարմինների հետ վերջնական ճշգրտել նախագծում նշված գույքի հասցեն՝ կցելով համապատասխան սեփականության վկայականը:
3. Միաժամանակ առաջարկում ենք նախագիծը Վարչապետի աշխատակազմ ներկայացնել՝ առաջնորդվելով ՀՀ կառավարության 2021 թվականի փետրվարի 25-ի N 252-Լ որոշմամբ հաստատված Կառավարության աշխատակարգի 20-րդ կետի պահանջներով՝ բացառելով փաթեթին չառնչվող ավելորդ տեղեկատվության (նախագծի խնդրո առարկա չհանդիսացող գույքի սեփականության վկայական, չգործող սեփականության վկայական և այլն) և միջգերատեսչական գրագրությունները հավաստող փոստաթղթերի ներկայացումը, կցելով միայն նախագծին վերաբերելի փաստաթղթերը:
	1. Ընդունվել է։
Նախագծին կցվել է Նախագծում նշված N 27062024-01-0137 վկայականը։
2. Ընդունվել է։
Նախագծում նշված է Կադաստրի կոմիտեի տրամադրած 30․11․2006թ․ թիվ 1985289 վկայականում նշված հասցեն։
3. Ընդունվել է։
Նախագծին կցվել են նախագծի հիմնավորումը, ամփոփաթերթը և միայն նախագծում նշված անշարժ գույքերի նկատմամբ իրավունքների պետական գրանցման վկայականները։



